
Ishvaraproktam Rudrakshavrikshotpattivarnanam

ஈஶ்வரப்ரோக்தம் ருத்³ராக்ஷவ்ரு’க்ஷோத்பத்திவர்ணநம்

(ஶிவரஹஸ்யாந்தர்க³தே ஈஶ்வராக்²யே)

- ஶிவபார்வதீஸம்வாதே³ -
தே³வீ உவாச ।
ருத்³ராக்ஷமஹிமா ஶம்போ⁴ ந ஶ்ருதோ விஸ்தராந்மயா ।
தந்மே கௌதுகமுத்க்ரு’ஷ்டம் ஶ்ரோதும் தந்மஹிமாம் விபோ⁴ ॥ 11॥
தவாம்ரு’தமுகா²ம்போ⁴ஜ சஞ்சரீகாயதே மந: ।
கதா²ஸுதா⁴ரஸம் பாதுமிச்சா²ஸ்வச்சா²ஸ்தி மே ஶிவ ॥ 12॥
ரஹஸ்யமபி மே ப்³ரூஹி ஸாவதா⁴நாஸ்மி ஸாம்ப்ரதம் ।
ஸ்கந்த³ உவாச ।
இத்யுக்தம் கி³ரிஜாவாக்யம் ஶ்ருத்வா சந்த்³ரகலாத⁴ர: ॥ 13॥
ப்ரஹஸ்யாஹ மஹாதே³வ:கைலாஸே கி³ரிஜாம் ததா³ ।
ஈஶ்வர: உவாச ।
ஶ‍்ரு’ணு த்வமக³ஜே ஜாயே பு²ல்லஹல்லகக³ந்தி⁴நி ॥ 14॥
த⁴ம்மில்லமல்லீவிமலக³ந்த⁴ப³ந்த⁴கசே ஶிவே ।
ரௌச்யே மநோரந்தரே தே தி³திஜா வரத³ர்பிதா: ॥ 15॥
கஶ்யபஸ்யாந்வயே ஜாதா மஹாப³லபராக்ரமா: ।
தே³வாஞ்ஜிக்³யுஶ்ச ஸங்க்³ராமே தேऽஸக்ரு’ந்மத்பராயணா: ॥ 16॥
ப்³ரஹ்மவிஷ்ண்வாத³யோ தே³வாஸ்தைர்ஜிதா ப³லவத்தரை: ।
ஐராவதஸமாரூட:⁴ ஸுரப்³ரு’ந்தை:³ புரந்த³ர: ॥ 17॥
ரணே நிராக்ரு’தோ தை³த்யைர்மத்³த³த்தவரத³ர்பிதை: ।
வித்⁴வஸ்தா முநய:ஸர்வே லோகாஶ்சைவ சதுர்த³ஶ ॥ 18॥
அத⁴ரோத்தரமுத்³ப்⁴ராந்தம் ஜக³ச்சக்ருர்ப³லோத்³த⁴தா: ।
யஜ்ஞபா⁴க³பு⁴ஜ:ஸர்வே க்ரு’தாஸ்தே ப³லிபோ⁴ஜநா: ॥ 19॥

பிதர: காதரா ஜாதா மருதோ மருதோऽப⁴வந் ।
வஸவஶ்சாஸுபி⁴ர்ஹீநா வாயுராயுர்நிராஶவாந் ॥ 20॥
கோ³விந்தோ³ மந்த³க³ர்வீऽபூ⁴த்³ப்³ரஹ்மாऽஜிஹ்மத்வமாப்தவாந் ।
ஆதி³த்யா வஸுமத்யாம் ஹி விசரந்தி ப்ரு’த²க்³ஜநை: ॥ 21॥
விஶ்வாஸஹீநோ ப⁴க³வாந் விஶ்வேதே³வாஸ்ததா³ऽப³லா: ।
ருத்³ரா த³ரித்³ரா ஹ்யப⁴வந்மார்தண்டா³மூட⁴தாம் க³தா: ॥ 22॥
யக்ஷாஶ்ச த்⁴வம்ஸிதா தை³த்யைர்த்⁴வாங்க்ஷா இவ மஹாப³லை: ।
ஸமீரணோऽத² வருணோ ரணே தை³த்யை: பராஜிதௌ ॥ 23॥
அஶ்விநௌ ஶ்வாஸஹீநௌ தௌ காந்தி³ஶீகௌ தி³ஶாஸு வை ।
க்ரு’ஶ: க்ரு’ஶாநுரேதாஶ்ச க³ந்த⁴ர்வா தை⁴ர்யவர்ஜிதா: ॥ 24॥
முநயோ மநவஶ்சைவ வாமநா: ப்ராத்³ரவம்ஸ்ததா³ ।
அபஸர்பந்தி ஸர்பாஸ்தே தை³த்யபீ⁴த்யா தி³ஶோத³ஶ ॥ 25॥
தி³ஶாக³ஜா மதோ³த்³பூ⁴தா மத³தா⁴ராவிவர்ஜிதா: ।
தர்ஜிதா: பர்வதா:ஸர்வே பக்ஷக³ர்வவிவர்ஜிதா: ॥ 26॥
வேதா³ நிர்வேத³மாபந்நா: ஶக்ரஸ்தக்ரமயாசத ।
தீ³நா ஹீநப³லா:ஸர்வே ஸுரா தை³த்யபராஜிதா: ॥ 27॥
ப்ரணவ: ப்ராணஹீநோऽபூ⁴த்குபே³ரோ பே³ரவர்ஜித: ।
த்ரிவிஷ்டபநிவிஷ்டா யே தே பூ⁴மௌ கஷ்டஜீவிந: ॥ 28॥
ஏவம் ப்³ரஹ்மாண்ட³முத்³ப்⁴ராந்தம் தை³த்யத³ண்டே³ந பீடி³தம் ।
நி:ஸ்வாத்⁴யாயவஷட்காரம் ஸதா³ மக²முகோ²ஜ்ஜி²தம் ॥ 29॥
லேக²து:³க²ப்ரத³ம் சைவ ஜக³தா³ஸீச்சராசரம் ।
ஸந்தப்தா வ்யதி²தாஶ்சைவ கீ³ர்வாணாஶ்சர்ணவம் க³தா: ॥ 30॥
ஸாக³ரா க³ரவேகே³ந ப³ட³வாக்³நிமுகே²ऽர்பிதா: ।
ந வாதி வாதபோதோऽபி தை³த்யபீ⁴த்யாऽநிஶம் ஶிவே ॥ 31॥
அக்³நிரூர்த்⁴வஶிக²ஶ்சாபி விஶிக²ஶ்சாப்யத:⁴ஶிக:² ।
வித்³யுதோ த்³யுதிஹீநாஶ்ச ஸோமோ ம்லாநவபுர்த⁴ர: ॥ 32॥
சண்ட³ரஶ்மிர்மந்த³ரஶ்மிரபூ⁴த்³தை³த்யபராஜித: ।
க்ரூராக்ஷேணாபி தே தே³வி தாராக்ஷேண பராஜிதா: ॥ 33॥

தாராபா⁴ராஇவாபேதுர்மகராக்ஷேண பீடி³தா: ।
கல்பவ்ரு’க்ஷா:க்ஷிதிதலே ஸமாநீதாஶ்ச நந்த³நாத் ॥ 34॥
ப³லவத்³விக்ரு’தம் லோகம் ததா³ வித்³யுத்ஸுமாலிநா ।
ஏவம் க்ரூரரணக்ஷோண்யாம் பா³ணாஸிபரிதை:⁴ ஶரை: ॥ 35॥
ஐராவதோ ராவிதஶ்ச ஶக்ரோ விக்ரமவர்ஜித: ।
அஸக்ரு’த்தர்ஜிதா தே³வா ஜக³ச்சக்ரம் ச ப⁴ர்ஜிதம் ॥ 36॥
ந வீர்யவீர்யா:ஸர்வேऽபி ஆர்யத⁴ர்மவிவர்ஜிதா: ।
தத்ர தே³வை:ஸ்துதோ தே³வி ப்³ரஹ்மவிஷ்ணுபுரோக³மை: ॥ 37॥
த்ரிபுராணாம் வதா⁴ர்தா²ய மதிம் க்ரு’த்வாऽஹமாஸ்தி²த: ।
ப்³ரஹ்மாதி³ஸ்துதிதோஷிதோऽஹமக³ஜே த்ரைலோக்யரக்ஷாக்ஷமை:
மந்நேத்ரப்ரப⁴வாஶ்ருபி: ⁴ ப்ரப⁴விதா ருத்³ராக்ஷவ்ரு’க்ஷா:க்ஷிதௌ ।
த்³வாத்ரிம்ஶத்ப்ரப⁴வா ப⁴வந்தி நியதம் தத்³வீஜமேவாமலே
தா⁴ர்யம் வைதி³கஸம்மதம் ஶ்ருதிஶிரோவார்தாஸு நிர்வர்திதம் ॥ 38॥
த்ர்யக்ஷாநுக்ஷண வீக்ஷணேந ப⁴க³த்³ரு’க்ஸந்து⁴க்ஷலிங்கா³ர்சகோ
ருத்³ராக்ஷோருவலக்ஷதி³வ்யப⁴ஸிதாலங்காரபுண்ட்³ராங்க த்⁴ரு’க்
பாபத்⁴வாங்க்ஷநிவாரணாய ஸகராஸங்கா³ஶ்மஸங்க்ஷேபகோ
மோக்ஷஶ்ரீகரஸங்க³ஸம்ப⁴வமஹாநந்தா³ம்பு³பாநோத்³யத: ॥ 39॥
॥இதி ஶிவரஹஸ்யாந்தர்க³தே ஈஶ்வரப்ரோக்தம் ருத்³ராக்ஷவ்ரு’க்ஷோத்பத்திவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 15 । 11-39॥

- .. shrIshivarahasyam . IshvarAkhyaH dashamAMshaH . adhyAyaH 15 . 11-39..

Notes:

Upon being asked by Devī தே³வீ about how the Rudrākṣa Vṛkṣa ருத்³ராக்ஷ வ்ரு’க்ஷ
manifested, Śiva ஶிவ describes the related story of TripuraSaṃhāra த்ரிபுரஸம்ஹார.

Proofread by Ruma Dewan

IshvaraproktaMrudrAkShavRRikShotpattivarNanam.pdf 3



ஈஶ்வரப்ரோக்தம் ருத்³ராக்ஷவ்ரு’க்ஷோத்பத்திவர்ணநம்

Ishvaraproktam Rudrakshavrikshotpattivarnanam

pdf was typeset on September 9, 2024

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

